
Tunguvirkjun – Skipulag 
Um er að ræða virkjun Keldnalækjar rétt fyrir ofan ármót Keldnalækjar og Eystri-Rangár. 
Keldnalækur á upptök sín skammt frá bænum Keldum og rennur til suðurs þar sem hann 
sameinast Eystri – Rangá.  

 

KELDUR ERU SKAMMT FRÁ HELLU Á RANGÁRVÖLLUM – BLÁ STJARNA MERKIR BÆINN KELDUR. 

 

HÉR MÁ SJÁ HVERNIG KELDNALÆKUR RENNUR FRÁ KIRKJUSTAÐNUM KELDUM AÐ EYSTRI - RANGÁ 

Í landinu er í dag vegaslóði sem nýttur verður undir veg frá þjóðvegi að stíflumannvirki og má 
glögglega sjá móta fyrir honum á vef Google Earth (GE). 

Vegaslóðinn liggur frá þjóðvegi 264 í átt að ármótum Keldnalækjar og Eystri – Rangár. 

 

VEGSLÓÐI AÐ KELDNALÆK MERKTUR MEÐ GULRI ÖR - BÆRINN KELDUR ER Í HÆGRA HORNI EFST Á MYNDINNI. 

Fyrir liggur að á framkvæmdasvæði fyrirhugaðrar virkjunar eru minjar, sem Árni Einarsson 
ásamt Fornleifastofnun Íslands ses hefur rannsakað ýtarlega, m.a. forna áveitu á svæðinu 
en þar er líka að finna leifar af bænum Tungu. 

Fallpípa virkjunarinnar mun liggja í gegnum Tunguheiði þar sem þessar minjar eru og sama 
gildir um vegslóða. Þess verður sérstaklega gætt að raska sem minnst umræddum minjum, 
einkum þar sem þær eru sýnilegar í landslagi. 

Rétt er að benda á að vegna undirbúnings fyrir hönnun virkjunar var dróna flogið yfir 
athafnasvæðið og unnið nákvæmt þrívíddarkort af svæðinu sem Minjastofnun hefur fengið 
afhent. Með þessu korti væri hægt að staðsetja mjög nákvæmlega minjarnar sem Árni 
Einarsson hefur skjalfest í skýrslu sinni og staðsett út frá ljósmyndum. 

Mögulega má vekja á athygli á þessum minjum við virkjunina og segja frá þessari vatnsveitu 
fyrri alda í þágu ábúenda að Keldum/Tungu. Veitu sem byggði á stíflugerð í Keldnalæk og 
áveitu á vatni úr Keldnalæk um Tunguheiði.  

Nú hafa landeigendur nútímans áhuga á að koma til móts við breyttar þarfir samfélagsins 
og nýta sama læk með því að byggja inntaksmannvirki og virkja fallið í gegnum Tunguheiði til 
að framleiða raforku með þjóðhagslega hagkvæmum hætti.  

Nýir tímar kalla á nýjar lausnir til þess að afla sér tekna og lífsviðurværis en auk þess verður 
orkuöryggi og möguleikar til orkuskipta á svæðinu meiri en ella með tilkomu Tunguvirkjunar.  

Virkjunin mun skila landeigendum tekjum, sveitarfélagi fasteignagjöldum og skapa 
atvinnutækifæri á svæðinu, bæði á byggingartíma og á meðan hún verður í rekstri.  

Þannig mætti kynna við virkjunina, með skilti/korti/ljósmyndum í samráði við Minjavernd, 
umræddar minjar um áveitu fyrri alda í samanburði  nútíma virkjun vatnsafls. 

Þess verður gætt í hvívetna að ekki verði meira rask nærri fornminjum en brýna nauðsyn ber 
til og farið verður yfir allar athugasemdir sem fram koma við kynningu á virkjunarkostinum í 
tengslum við skipulagsáætlanir og leitast við að koma til móts við þær ef þess er nokkur 
kostur. 

Fornminjar sem glöggt má sjá í landslagi eru leifar af bænum Tungu og eru þær merktar inn 
á teikningar með appelsínugulum lit. Á svæðinu eru einnig leifar af veitumannvirkjum sem 
talin eru vera frá því um árið 1000. 

Skýrsla Árna Einarsson um þessar fornleifar verður væntanlega gefin út á næstunni og lýsir 
hún þeim rannsóknum sem hann stóð að ásamt Fornleifastofnun Íslands ses. 

Á fundi með Minjastofnun 7.5.2025 fékk Afl og Orka afhent kort úr skýrslu Árna sem sýnir 
minjar áveitunnar á svæðinu.  

Kort af leifum af veitumannvirkjum sem talið er að séu frá því um árið 
1000 úr væntanlegri skýrslu Árna Einarssonar  og fleiri meðhöfunda 
sem Minjastofnun afhenti fulltrúum Afl og Orku á fundi með 
stofnuninni í maí 2025.  

Afl og Orka hefur fengið afhent drög að títtnefndri skýrslu Árna Einarssonar 

Ljósmyndir í skýrslu Árna Einarssonar sem sýna hvernig sjá má móta fyrir hinum gömlu 
veitum í landslaginu voru teknar þegar beit var nýhætt í landinu.  

Gróður hefur eflst mjög á þeim fáu árum sem liðin eru frá því beit var hætt og er engin leið 
fyrir leikmann að átta sig á þessum mannvistarleifum þegar gengið er um svæðið. 

Ljósmyndir Árna voru teknar með dróna og þurfti sérstök birtuskilyrði til að skuggamyndun 
sýndi það landslag sem verið var að skoða. 

Reikna má með að á næstu árum aukist gróður til muna þannig að óvíst er að hægt verði að 
sjá ummerki um veiturnar í framtíðinni. Það er því vel, að búið er að rannsaka þessar gömlu 
minjar til hlítar, eins og fram kom á fundi með Minjastofnun 7.5.2025. 

Rennsli í Keldnalæk er frá rúmum 4 rúmmetrum upp í tæpa 9 rúmmetra og er reiknað með 
að uppsett afl virkjunar verði að hámarki 3 MW og að raforkuframleiðsla í virkjuninni geti 
orðið allt að 19 GWh. 

Með því að stífla Keldnalæk og hækka vatnsborð um sem nemur 3 m, næst 40 m fall niður í 
gegnum stöðvarhús virkjunarinnar. Pípan frá inntaki að stöðvarhúsi er u.þ.b. 2 m breið og 
1360 m löng og liggur í landinu eins og sjá má á næstu mynd. 

Engin leið er að leggja pípuna í gegnum Tunguheiði án þess að koma nærri eða hrófla að 
einhverju leiti við svæðum þar sem þekktar fornminjar eru til staða. Pípunni var valin leið í 
gegnum rof í túngarði bæjarins Tungu og vegurinn fer í gegnum annað rof á sama túngarði. 

Pípan liggur í gegnum flatlendi og verður að halda vatnshalla alla leið og liggja í mjúkum 
boga til þess að vatnið renni sem mest átakalaust í gegnum pípuna. 

Virkjunin verður tengd við dreifikerfi RARIK  að líkindum með 11 KV streng og verður að 
uppfylla skilyrði RARIK um eyjakeyrslu og allar aðrar kröfur sem RARIK eins og þeim er lýst á 
heimasíðu fyrirtækisins. 

Rarik - Flutningur og nýtengingar - Virkjanir 

Það er alfarið á forræði RARIK að velja strengnum leið að stöðvarhúsinu og er það eina sem 
hægt er að segja um strengleiðina á þessum tímapunkti að hún mun enda við stöðvarhús 
virkjunarinnar. 

Mannvirkin sem reist verða vegna virkjunarinna má sjá á næstu mynd. 

https://www.rarik.is/flutningur-og-nytengingar/virkjanir

YFIRLITSMYND YFIR ALLAR FRAMKVÆMDIR VEGNA TUNGUVIRKJUNAR.  VEGUR AÐ 

STÍFLU OG STÖÐVARHÚSI ER BLÁ BROTIN LÍNA,  PÍPAN ER RAUÐ LÍNA,  STÖÐVARHÚS,  

STÍFLA,  FRÁRENNSLISSKUÐUR OG FRÁLEGGSSVÆÐI ERU SVÖRT,  LEIFAR AF BÆNUM 

TUNGU ÁSAMT TÚNGARÐI ER APPELSÍNUGULT OG INNTAKSLÓN VIRKJUNAR ER  

LJÓSBLÁTT. 

Grafa þarf skurð fyrir pípuna og mun þurfa að keyra hluta af efninu úr skurðinum í burtu en 
jarðvegur og gróður verður nýtt aftur efst í skurðinum til að koma umhverfinu sem næst 
upprunalegu horfi. 

Þar sem malarnámur eru í landi Keldna verður stutt að sækja efni í burðarlag fyrir veginn, 
sem lagður verður að mestu leiti í slóða sem eru til staðar.  

Ekki er ætlunin að skipta um jarðveg heldur einungis að leggja burðarlag í slóðann, þannig 
að hann fylgi áfram landslagi.  

Allar framkvæmdir munu miða við að rask á landi, fornminjum, gróðri og fuglalífi verði sem 
minnst á framkvæmdatíma og þegar framkvæmdum er lokið verður leitast við að færa allt 
sem næst upprunalegu horfi. 

Frárennsli frá virkjuninni verður í skurði meðfram núverandi farvegi og verður vatninu sleppt 
út í ána í stefnu rennslisins í ánni en ekki þvert á strauminn. Rétt fyrir neðan útfallið úr 
skurðinum eru náttúrulegar flúðir í ánni. 

 

Athafnasvæði verður milli stöðvarhúss og frárennsliskurðar og mun 
frárennslið vera undir því athafnasvæði í stokk eða pípu/pípum. 
Svörtu línurnar tvær sýna síðan barma skurðarins  sem mun skila 
vatninu út í stefnu straumsins í ánni. 

Hönnun virkjunarinnar miðar að því að fella hana sem best að landslagi og raska sem 
minnstu. 

Stöðvarhúsið verður að hluta grafið inn í bakkann þar sem pípan kemur niður af Tunguheiði. 

Til þess að gefa endanlegri hönnun stöðvarhúss nægilegt rými er óskað eftir byggingarreit 
fyrir stöðvarhúsið með grunnflöt upp á 17 m framhlið sem snýr að ánni og 12 metra þvert á 
árfarveginn og með lofthæð allt að 8 m. 

Við endanlega hönnun verður lögð áhersla á að fella stöðvarhúsið sem best inn í landslagið. 

Þó verður að gera ráð fyrir að hægt sé að koma öllum búnaði fyrir og skipta honum út í 
framtíðinni.  

Mögulega þarf því að vera hægt að opna þakið til að koma vélbúnaði fyrir og endurnýja hann 
í framtíðinni. 


